
​​​«Հայաuտանի Հանրապետության կառավարության 2019 թվականի հուլիսի 4-ի N 922-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Արդարադատության նախարարություն
	06.05.2022թ.

	
	N /27.2/20157-2022

	       1. «Հայաստանի Հանրապետության կառավարության 2019 թվականի հուլիսի 4-ի N 992-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում  հղում է կատարված նաև «Նորմատիվ իրավական ակտերի մասին» օրենքի  37-րդ հոդվածի 1-ին մասին, ինչի անհրաժեշտությունը բացակայում է, քանի որ հիշյալ հոդվածի կարգավորումները վերաբերում են նորմատիվ իրավական ակտն ուժը կորցրած ճանաչելուն, իսկ ներկայացված Նախագծով նախատեսված է փոփոխություններ կատարել: Հետևապես՝ Նախագծի նախաբանն անհրաժեշտ է խմբագրել՝ հանելով «Նորմատիվ իրավական ակտերի մասին» օրենքի 37-րդ հոդվածին կատարված հղումը: Հիշյալ խմբագրման համատեքստում  հարկ է վերանայել նաև Նախագծի նախաբանում նշված դրույթները:
	Ընդունվել է

	      2. Նախագծի 1-ին կետում «զինված ուժերի» բառերից հետո անհրաժեշտ է լրացնել «գլխավոր շտաբի» բառերը:
	Ընդունվել է

	      3. Նախագծով առաջարկվող փոփոխությունների շրջանակում անդրադարձ է կատարվում  Հայաստանի Հանրապետության կառավարության 2019 թվականի հուլիսի 4-ի N 992-Լ որոշման միայն հավելվածին, մինչդեռ հարկ է նկատի ունենալ, որ Հայաստանի Հանրապետության կառավարության 2019 թվականի հուլիսի 4-ի N 992-Լ որոշման 2-րդ կետի 12-րդ ենթակետում նույնպես առկա են դրույթներ ֆինանսական վարչության վերաբերյալ, մասնավորապես՝ նշված է, որ ֆինանսական վարչությունն անվանափոխվում է գլխավոր շտաբի ֆինանսական վարչության, որում սակայն փոփոխություն նախատեսված չէ: Այդ առումով Հայաստանի Հանրապետության կառավարության 2019 թվականի հուլիսի 4-ի N 992-Լ որոշման դրույթների միջև առաջանում է հակասություն: Հետևապես՝ Նախագծի դրույթներն անհրաժեշտ է վերանայել՝ համապատասխան փոփոխություն նախատեսելով նաև վերոնշյալ ենթակետում՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումը:
	Չի ընդունվել
Ձևաչափի առումով գտնում ենք, որ որոշման 2-րդ կետում փոփոխություն կատարելու անհրաժեշտությունը բացակայում է:

	      4. Նախագծի 2-րդ կետի 6-րդ ենթակետում պարզաբանման կարիք ունի Հայաստանի Հանրապետության պաշտպանության նախարարության կողմից օրենսդրությամբ սահմանված այլ հաշվետվությունների ներկայացմանը վերաբերող կարգավորումը՝ նկատի ունենալով, որ պարզ չէ, թե խոսքը ՀՀ օրենսդրությամբ սահմանված ինչ այլ հաշվետվությունների մասին է և վերջիններս ՀՀ պաշտպանության նախարարության կողմից ում են ներկայացվելու:
	Մասամբ է ընդունվել
Լրացվել է «հաշվապահական» բառը` հիմք ընդունելով ՀՀ կառավարության 22.05.2018թ. N 624-Լ որոշման հավելվածի 41-րդ կետը:

	      5. Նախագծի 3-րդ կետի դրույթներն անհրաժեշտ է խմբագրել, մասնավորապես՝ «պաշտոնական» բառն անհրաժեշտ է հանել՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 23-րդ հոդվածի 7-րդ մասի պահանջները, համաձայն որոնց՝ ներքին իրավական ակտն ուժի մեջ է մտնում հրապարակմանը հաջորդող օրվանից:
	Ընդունվել է

	      6. Միաժամանակ, անհրաժեշտ է անդրադառնալ Նախագծին կից ներկայացված հիմնավորման դրույթներին, որոնք Նախագծի նպատակի, Նախագծով առաջարկվող փոփոխությունների նկարագրության փոխարեն, ներկայացնում են թյուրըմբռնում առաջացնող դրույթներ՝ թույլ չտալով միանշանակ և հստակ ընկալել ներկայացված դրույթները: Այսպես՝ հիմնավորման 3-րդ կետի համաձայն՝ որպես ներկայացված Նախագծի կարգավորման նպատակ նշված է այն, որ ՊՆ ռազմական ոստիկանության կառուցվածքում ուժը կորցրած է ճանաչվում ֆինանսական բաժինը, մինչդեռ հարկ է նկատի ունենալ, որ Նախագծով առաջարկվող փոփոխությունները վերաբերում են Հայաստանի Հանրապետության զինված ուժերի գլխավոր շտաբի կանոնադրությունում փոփոխություն կատարելուն: Այս առումով նախագծի դրույթների և հիմնավորման բովանդակության միջև առաջանում է անհամապատասխանություն: 

       Ելնելով վերոգրյալից՝ հիմնավորումն անհրաժեշտ է վերանայել՝  ներկայացնելով Նախագծի դրույթներին համապատասխանող և «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներից բխող հիմնավորում, որով կսահմանվեն կարգավորման ենթակա ոլորտը կամ խնդիրը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ինչը հնարավորություն կտա լիարժեք կերպով գնահատելու նախագծով ներկայացվող կարգավորումները: 
	Ընդունվել է

	      7. Նախագիծն անհրաժեշտ է համաձայնեցնել ՀՀ վարչապետի աշխատակազմի քաղաքացիական ծառայության գրասենյակի հետ:
	Ընդունվել է

	2. Ֆինանսների նախարարություն


	05.04.2022թ.

	
	N 01/11-1/5851-2022

	Դիտողություններ և առաջարկություններ չկան
	Ընդունվել է


